
  2 Ogos 2018 

1. Dua suspek, direman 6 hari kes tuntutan palsu BTN berjumlah RM600,000 

 

 

SEORANG pegawai kanan dan seorang pegawai Biro Tatanegara (BTN) sedang diiringi anggota 

Suruhanjaya Pencegahan Rasuah Malaysia (SPRM) untuk permohonan reman kerana disyaki 

terlibat dalam kes tuntutan palsu pada 2016 di Mahkamah Majistret Kuching sebentar tadi 

 

KUCHING 2 Ogos - Mahkamah Majistret di sini hari ini, membenarkan seorang pegawai kanan dan 

seorang pegawai Biro Tatanegara (BTN) direman enam hari bagi membantu siasatan berhubung 

tuntutan palsu berjumlah RM600,000. 

Majistret Mohd. Syukri Mokhtar memerintahkan suspek lelaki dan perempuan tersebut masing-

masing berusia 37 dan 36 tahun ditahan bagi siasatan lanjut mengikut Seksyen 18 Akta SPRM 2009. 

Kedua-dua suspek ditahan SPRM disyaki mempunyai kaitan dalam kes tuntutan palsu berjumlah 

RM600,000 pada 2016. 

Suspek lelaki ditahan pada pukul 7.11 petang manakala wanita itu pada pukul 5.07 petang semalan 

setelah memberi keterangan di Ibu Pejabat SPRM Sarawak. 

Semalam, pasangan suami isteri yang merupakan antara pemilik salah sebuah 43 syarikat yang 

dikesan terlibat dalam kes tuntutan palsu itu direman selama enam hari. 

Pada minggu lalu, SPRM menahan reman lima suspek termasuk dua Penolong Pengarah Kanan BTN dan 

tiga lagi individu lain bagi siasatan kes sama. 

Pendakwaan dikendalikan Pegawai Pendakwa SPRM, Dzulkarnain Rousan Hasbi.  

 

http://www.utusan.com.my/berita/mahkamah/video-dua-suspek-direman-6-hari-kes-tuntutan-palsu-btn-berjumlah-rm600-000-1.721290#1_721290
http://www.utusan.com.my/berita/mahkamah/video-dua-suspek-direman-6-hari-kes-tuntutan-palsu-btn-berjumlah-rm600-000-1.721290#1_721290
http://www.utusan.com.my/
http://www.utusan.com.my/berita/mahkamah/video-dua-suspek-direman-6-hari-kes-tuntutan-palsu-btn-berjumlah-rm600-000-1.721290#1_721290

  4 Ogos 2018 

2. Bekas CEO Peka ditahan SPRM 

 

SEORANG bekas Ketua Pegawai Eksekutif Peka direman tujuh hari bagi membantu siasatan 

berhubung kes tuntutan palsu berjumlah RM9.18 juta di Mahkamah Majestret, Ipoh, Perak, 

semalam. 

 

IPOH 3 Ogos - Bekas Ketua Pegawai Eksekutif Pusat Kerjaya Amanjaya (Peka) ditahan Suruhanjaya 

Pencegahan Rasuah Malaysia (SPRM) berhubung kes tuntutan palsu berjumlah RM9.18 juta kepada 

kerajaan negeri melibatkan syarikat konsultan yang dilantik menguruskan agensi tersebut. 

Suspek berusia 43 tahun itu dipercayai memiliki syarikat konsultan tersebut, ditahan di pejabatnya 

di Petaling Jaya, Selangor sebelum dibawa ke pejabat SPRM negeri pada pukul 3.50 awal pagi ini. 

Pengarah SPRM Perak, Datuk Zainul Darus berkata, berdasarkan aduan dan maklumat diterima 

daripada kerajaan negeri, pihaknya telah melakukan siasatan dan membuat beberapa penggeladahan 

di beberapa buah lokasi semalam. 

Beliau berkata, antara premis tersebut termasuklah pejabat Peka, pejabat Setiausaha Kerajaan Ne-

geri, Bangunan Institut Darul Ridzuan, Pusat Transfomasi Bandar (UTC) Ipoh serta pejabat syarikat 

konsultan berkenaan yang disyaki terlibat. 

Menurut beliau, turut dirampas invois tuntutan, baucar-baucar bayaran, surat-surat yang berkaitan, 

serta dokumen dan surat perjanjian. 

“Tuntutan palsu itu meliputi bayaran bulanan perkhidmatan konsultan berjumlah kira-kira RM8 juta 

bagi tempoh lima tahun, sewaan premis, bil utiliti dan lain-lain bayaran (RM1.14 juta) serta tuntutan 

ke atas program yang gagal dilaksanakan (RM40,000). 

http://www.utusan.com.my/berita/jenayah/bekas-ceo-peka-ditahan-sprm-1.722404#1_722404
http://www.utusan.com.my/berita/jenayah/bekas-ceo-peka-ditahan-sprm-1.722404#1_722404
http://www.utusan.com.my/
http://www.utusan.com.my/berita/jenayah/bekas-ceo-peka-ditahan-sprm-1.722404#1_722404

“Sehubungan itu, suspek ditahan bagi membantu siasatan di bawah Seksyen 18 Akta SPRM 2009 

kerana membuat tuntutan palsu. Siasatan lanjut akan diteruskan bagi mengenal pasti segala butiran 

daripada dokumen yang dirampas,” katanya dalam sidang akhbar di sini hari ini. 

Dalam pada itu, Zainul berkata, pihaknya menjangkakan akan memanggil seramai kira-kira 30 saksi 

bagi memberikan keterangan untuk membantu siasatan berhubung kes tersebut termasuk Lembaga 

Pengarahnya yang mengetahui tentang perjalanan syarikat. 

Terdahulu, di Mahkamah Majistret di sini hari ini, Majistret Siti Hafiza Jaafar membenarkan 

permohonan reman terhadap suspek bermula semalam sehingga 9 Ogos depan bagi membantu 

siasatan berhubung kes berkenaan yang melibatkan agensi milik penuh kerajaan negeri itu. 

Menteri Besar, Ahmad Faizal Azumu dalam satu kenyataannya pula berkata, kerajaan negeri akan 

memberikan kerjasama serta menyerahkan sepenuhnya kepada SPRM untuk menjalankan siasatan 

terhadap agensi itu yang ditubuhkan pada 2011. 

Menurut beliau, pihaknya memandang serius dakwaan penyelewengan tersebut kerana membabitkan 

ketirisan jutaan ringgit di bawah pengurusan pentadbiran kerajaan terdahulu. 

“Sekiranya terdapat bukti kukuh berlakunya penyelewengan seperti didakwa, maka pihak terbabit 

perlu di hadapkan ke mahkamah untuk berdepan tindakan undang-undang,” katanya. 

  6 Ogos 2018 

3. Laporan Audit: Tujuh  kementerian cemerlang 

 

MADINAH MOHAMAD 

KUALA LUMPUR 6 Ogos - Sebanyak tujuh daripada 25 kementerian mencapai tahap cemerlang bagi 

pengurusan kewangan (Indeks Akauntabiliti) pada tahun lepas, kata Ketua Audit Negara, Tan Sri Dr. 

Madinah Mohamad. 

Beliau berkata, berdasarkan Laporan Ketua Audit Negara (LKAN) 2017 Siri 1, sebanyak 16 

kementerian pula mencapai tahap baik, manakala dua lagi berada pada tahap memuaskan. 

“Selain itu, 13 jabatan telah mencapai tahap cemerlang dan lima pada tahap baik. 

“Prestasi pengurusan kewangan bagi 21 Badan Berkanun Persekutuan (BBP) yang diaudit secara 

pusingan lima tahun pula menunjukkan dua BBP berada pada tahap cemerlang, 12 BBP pada tahap baik, 

lima BBP pada tahap memuaskan dan dua BBP lagi pada tahap kurang memuaskan,” katanya dalam 

kenyataan berkenaan laporan itu hari ini. 

Laporan LKAN 2017 Siri 1 akan dibentangkan di Parlimen hari ini. 

Madinah berkata, pada 2017, pengauditan Pengurusan Kewangan (Indeks Akauntabiliti) menggunakan 

pendekatan baharu iaitu berasaskan risiko, yang mana setiap kriteria yang diaudit dikategorikan 

kepada tiga tahap risiko iaitu risiko tinggi, risiko rendah dan risiko sederhana. 

Katanya, selaras dengan pelaksanaan pendekatan baharu ini, pelaporan bagi LKAN 2017 Siri 1 

mengenai pengurusan kewangan hanya dibuat berdasarkan prestasi kewangan 2017 sahaja, tanpa 

perbandingan dengan prestasi tahun sebelum. 

http://www.utusan.com.my/berita/nasional/laporan-audit-tujuh-8232-kementerian-cemerlang-1.724129#1_724129
http://www.utusan.com.my/berita/nasional/laporan-audit-tujuh-8232-kementerian-cemerlang-1.724129#1_724129
http://www.utusan.com.my/
http://www.utusan.com.my/berita/nasional/laporan-audit-tujuh-8232-kementerian-cemerlang-1.724129#1_724129

Pada peringkat kerajaan negeri pula, Jabatan Audit Negara menjalankan pengauditan pengurusan 

kewangan (Indeks Akauntabiliti) bagi 116 Kementerian/Jabatan Negeri di mana 45 

Kementerian/Jabatan mencapai tahap cemerlang, 47 pada tahap baik, 17 pada tahap memuaskan, 

lima pada tahap kurang memuaskan dan dua pada tahap tidak memuaskan. 

Sementara itu, beliau berkata, audit yang dijalankan terhadap 35 Badan Berkanun Negeri pula 

menunjukkan 13 mencapai tahap cemerlang, 11 pada tahap baik, sembilan pula tahap memuaskan serta 

masing-masing satu pada tahap kurang memuaskan dan tidak memuaskan. 

Katanya, audit bagi 44 Pihak Berkuasa Tempatan menunjukkan 20 daripadanya berada pada tahap 

cemerlang, 18 pada tahap baik, tiga tahap memuaskan, dua pada tahap kurang memuaskan dan satu 

pada tahap tidak memuaskan. 

“Pengurusan kewangan di Majlis Agama Islam Negeri (MAI) pula menunjukkan satu pada tahap 

cemerlang, tiga pada tahap baik dan satu pada tahap memuaskan,” katanya. 

Madinah berkata, dalam laporan itu, sebanyak 14 syor telah dikemukakan terhadap Penyata 

Kewangan Kerajaan Persekutuan Tahun 2017 dan Pengurusan Kewangan Kementerian/Jabatan dan 

Badan Berkanun Persekutuan. 

Sebanyak 46 syor pula dikemukakan terhadap aktiviti Kementerian/Jabatan dan Badan Berkanun 

Persekutuan dan 21 syor lagi kepada Syarikat Kerajaan dan Agensi Kerajaan Persekutuan. 

“162 syor juga telah dikemukakan terhadap pengurusan aktiviti/kewangan 

Kementerian/Jabatan/Agensi dan Pengurusan Syarikat Kerajaan Negeri untuk memperbaiki 

kelemahan yang dilaporkan,” katanya. 

Dalam pada itu, beliau berkata, pengauditan penyata kewangan Kerajaan Persekutuan pula mendapati 

kerajaan memperoleh hasil berjumlah RM220.41 bilion iaitu peningkatan RM7.99 bilion (3.8 peratus) 

berbanding 2016 (RM212.42 bilion). 

“Kerajaan telah meluluskan peruntukan mengurus berjumlah RM216.70 bilion yang mana RM217.70 

bilion (100.5 peratus) telah dibelanjakan. Bagi perbelanjaan pembangunan, Kementerian/Jabatan 

Persekutuan telah membelanjakan RM44.88 bilion (99.0 peratus) daripada peruntukan berjumlah 

RM45.32 bilion. 

“Kerajaan Persekutuan mengalami defisit berjumlah RM40.32 bilion. Kerajaan Persekutuan telah 

membuat pinjaman dari dalam negeri serta pinjaman luar negeri berjumlah RM129.25 bilion untuk 

menampung defisit tersebut dan juga membayar balik hutang,” katanya. 

Madinah berkata, Jabatan Audit Negara juga akan memberi taklimat berhubung isu-isu utama yang 

dibangkitkan dalam laporan itu kepada Ahli Jawatankuasa Kira-Kira Wang Negara setelah pelantikan 

jawatankuasa itu disempurnakan. 

Katanya kandungan dan sinopsis LKAN 2017 Siri 1 itu boleh dilayari menerusi laman sesawang 

Jabatan Audit Negara di https://www.audit.gov.my mulai hari ini selepas 10 pagi. 

  6 Ogos 2018 

4. Laporan audit: 7 kementerian capai tahap cemerlang 

KUALA LUMPUR 6 Ogos- Sebanyak tujuh daripada 25 kementerian mencapai tahap cemerlang bagi 

pengurusan kewangan (Indeks Akauntabiliti) pada tahun lepas, kata Ketua Audit Negara Tan Sri Dr. 

Madinah Mohamad. 

Beliau berkata berdasarkan Laporan Ketua Audit Negara 

(LKAN) 2017 Siri 1, sebanyak 16 kementerian pula mencapai 

tahap baik, manakala dua lagi berada pada tahap memuaskan. 

“Selain itu, 13 jabatan telah mencapai tahap cemerlang dan 

lima pada tahap baik. 

“Prestasi pengurusan kewangan bagi 21 Badan Berkanun 

Persekutuan (BBP) yang diaudit secara pusingan lima tahun 

pula menunjukkan dua BBP berada pada tahap cemerlang, 12 

BBP pada tahap baik, lima BBP pada tahap memuaskan dan dua 

BBP lagi pada tahap kurang memuaskan,” katanya dalam 

kenyataan berkenaan laporan itu hari ini. 

Laporan LKAN 2017 Siri 1 akan dibentangkan di Parlimen hari 

ini. 

Madinah berkata pada 2017, pengauditan Pengurusan Kewangan (Indeks Akauntabiliti) menggunakan 

pendekatan baharu iaitu berasaskan risiko, yang mana setiap kriteria yang diaudit dikategorikan 

kepada tiga tahap risiko iaitu risiko tinggi, risiko rendah dan risiko sederhana. 

Katanya selaras dengan pelaksanaan pendekatan baharu ini, pelaporan bagi LKAN 2017 Siri 1 

mengenai pengurusan kewangan hanya dibuat berdasarkan prestasi kewangan 2017 sahaja, tanpa 

perbandingan dengan prestasi tahun sebelum. 

Pada peringkat kerajaan negeri pula, Jabatan Audit Negara menjalankan pengauditan pengurusan 

kewangan (Indeks Akauntabiliti) bagi 116 Kementerian/Jabatan Negeri di mana 45 

Kementerian/Jabatan mencapai tahap cemerlang, 47 pada tahap baik, 17 pada tahap memuaskan, 

lima pada tahap kurang memuaskan dan dua pada tahap tidak memuaskan. 

Sementara itu, beliau berkata audit yang dijalankan terhadap 35 Badan Berkanun Negeri pula 

menunjukkan 13 mencapai tahap cemerlang, 11 pada tahap baik, sembilan pula tahap memuaskan serta 

masing-masing satu pada tahap kurang memuaskan dan tidak memuaskan. 

 

DR. MADINAH MOHAMAD 

http://www.utusan.com.my/

Katanya audit bagi 44 Pihak Berkuasa Tempatan menunjukkan 20 daripadanya berada pada tahap 

cemerlang, 18 pada tahap baik, tiga tahap memuaskan, dua pada tahap kurang memuaskan dan satu 

pada tahap tidak memuaskan. 

“Pengurusan kewangan di Majlis Agama Islam Negeri (MAI) pula menunjukkan satu pada tahap 

cemerlang, tiga pada tahap baik dan satu pada tahap memuaskan,” katanya. 

Madinah berkata dalam laporan itu, sebanyak 14 syor telah dikemukakan terhadap Penyata Kewangan 

Kerajaan Persekutuan Tahun 2017 dan Pengurusan Kewangan Kementerian/Jabatan dan Badan 

Berkanun Persekutuan. 

Sebanyak 46 syor pula dikemukakan terhadap aktiviti Kementerian/Jabatan dan Badan Berkanun 

Persekutuan dan 21 syor lagi kepada Syarikat Kerajaan dan Agensi Kerajaan Persekutuan. 

“162 syor juga telah dikemukakan terhadap pengurusan aktiviti/kewangan 

Kementerian/Jabatan/Agensi dan Pengurusan Syarikat Kerajaan Negeri untuk memperbaiki 

kelemahan yang dilaporkan,” katanya. 

Dalam pada itu, beliau berkata pengauditan penyata kewangan Kerajaan Persekutuan pula mendapati 

kerajaan memperoleh hasil berjumlah RM220.41 bilion iaitu peningkatan RM7.99 bilion (3.8 peratus) 

berbanding 2016 (RM212.42 bilion). 

“Kerajaan telah meluluskan peruntukan mengurus berjumlah RM216.70 bilion yang mana RM217.70 

bilion (100.5 peratus) telah dibelanjakan. Bagi perbelanjaan pembangunan, Kementerian/Jabatan 

Persekutuan telah membelanjakan RM44.88 bilion (99.0 peratus) daripada peruntukan berjumlah 

RM45.32 bilion. 

“Kerajaan Persekutuan mengalami defisit berjumlah RM40.32 bilion. Kerajaan Persekutuan telah 

membuat pinjaman dari dalam negeri serta pinjaman luar negeri berjumlah RM129.25 bilion untuk 

menampung defisit tersebut dan juga membayar balik hutang,” katanya. 

Madinah berkata Jabatan Audit Negara juga akan memberi taklimat berhubung isu-isu utama yang 

dibangkitkan dalam laporan itu kepada Ahli Jawatankuasa Kira-Kira Wang Negara setelah pelantikan 

jawatankuasa itu disempurnakan. 

Katanya kandungan dan sinopsis LKAN 2017 Siri 1 itu boleh dilayari menerusi laman sesawang 

Jabatan Audit Negara di https://www.audit.gov.my mulai hari ini selepas 10 pagi. 

  6 Ogos 2018 

5. Pengurus ditahan SPRM, terima rasuah RM48,000 

KUALA LUMPUR 6 Julai - Seorang pengurus di Malaysia Airport Holding Bhd., ditahan Suruhanjaya 

Pencegahan Rasuah Malaysia (SPRM) kerana meminta wang suapan dianggarkan bernilai RM48,000. 

Suspek berusia 50 tahun itu ditahan kira-kira pukul 1.15 tengah hari tadi di Pejabat SPRM Selangor. 

Menurut sumber, suspek tersebut dikatakan telah meminta suapan antara RM500 sehingga 

RM10,000 dari sebuah syarikat sebagai dorongan meluluskan dan memperbaharui permohonan sewaan 

tapak perniagaan di seluruh lapangan terbang di negara ini sejak lapan tahun lalu. 

“Sehubungan itu, permohonan reman akan dilakukan ke atas suspek esok di Mahkamah Shah Alam 

bagi siasatan lanjut dibawah Seksyen 16(a)(A) Akta Suruhanjaya Pencegahan Rasuah Malaysia 2009,” 

katanya di sini hari ini. 

 

 

 

 

 

 

 

 

 

 

 

 

 

 

http://www.utusan.com.my/

  6 Ogos 2018 

6. Bazir RM61.55 juta akibat kegagalan operasi marina awam 

 

 
 

KUALA LUMPUR 6 Ogos - Terdapat pembaziran wang awam RM61.55 juta apabila dua marina yang 

dibina kerajaan sebelum ini tidak beroperasi setelah siap dibina dan tidak pernah dikunjungi pelayar, 

menurut Laporan Ketua Audit Negara 2017 Siri 1. 

Menurut laporan itu, marina Kuala Kedah tidak pernah beroperasi sejak siap dibina pada 2003 

manakala marina Pulau Mentagor di Perak tidak mencatatkan sebarang kemasukan kapal layar sejak 

mula beroperasi pada 2010. 

Dua lagi marina awam iaitu di Muar, Johor dan Tanjong City Marina di Pulau Pinang pula didapati 

menghentikan operasi apabila mengalami kerosakan serius pada struktur pontun manakala marina 

Tanjung Gemok di Pahang yang berhenti operasi telah diserahkan untuk kegunaan Agensi 

Penguatkuasaan Maritim Malaysia (APMM). 

Kesemua marina awam yang dinyatakan adalah antara 11 projek marina awam di bawah Rancangan 

Malaysia Kelapan dan Rancangan Malaysia Kesembilan yang menelan belanja keseluruhan RM323.16 

juta. 

Laporan itu berkata kelemahan dalam perancangan penyediaan infrastruktur bagi pendaratan kapal 

rekreasi merupakan antara punca kegagalan mencapai objektif keseluruhan pembinaan marina awam. 

Selain itu, tiada perancangan promosi yang komprehensif juga menyebabkan marina awam tidak dapat 

diperkenalkan kepada komuniti pelayar suluruh dunia. 

http://www.utusan.com.my/berita/nasional/bazir-rm61-55-juta-akibat-kegagalan-operasi-marina-awam-1.723766#1_723766
http://www.utusan.com.my/berita/nasional/bazir-rm61-55-juta-akibat-kegagalan-operasi-marina-awam-1.723766#1_723766
http://www.utusan.com.my/
http://www.utusan.com.my/berita/nasional/bazir-rm61-55-juta-akibat-kegagalan-operasi-marina-awam-1.723766#1_723766

Pasukan audit turut mengesyorkan supaya Kementerian Pengangkutan (MOT), Suruhanjaya Pelabuhan 

Pulau Pinang dan Jabatan Laut Malaysia (JLM) menubuhkan Jawatankuasa Siasatan Dalaman bagi 

menyiasat isu-isu yang menjurus kepada kecuaian penjawat awam. 

Ketiga-tiga badan berkepentingan itu juga perlu mengkaji serta membuat keputusan mengenai hala 

tuju baharu marina awam dan merancang sumber kewangan, sumber manusia, penyenggaraan dan 

aktiviti promosi 

  6 Ogos 2018 

7. Projek LPT3 bergantung kemampuan kewangan 

 

Cadangan pembinaan LPT3 sejauh 147 kilometer bakal menghubungkan Terengganu dan Kelantan 

KUALA LUMPUR 6 Ogos - Pelaksanaan projek Lebuh Raya Pantai Timur Fasa 3 (LPT3) adalah 

bergantung pada kemampuan kewangan kerajaan yang akan dibentangkan menerusi Bajet 2018 pada 2 

November ini. 

Timbalan Menteri Kerja Raya, Mohd. Anuar Mohd. Tahir berkata, pihaknya perlu mendapatkan 

persetujuan dan keputusan Kabinet serta agensi-agensi di bawah kerajaan Pusat sebelum membuat 

sebarang keputusan berhubung projek tersebut. 

“Kajian sudah buat, tetapi keputusan sama ada akan melaksanakan LPT3 ini bergantung pada 

kemampuan kewangan kerajaan dan keputusan agensi pusat. 

“Berdoalah banyak-banyak, tunggu perbentangan Bajet 2018 pada 2 November ini,” katanya ketika 

menjawab soalan Datuk Che Abdullah Mat Nawi (Pas-Tumpat) mengenai hasrat kerajaan untuk 

meneruskan pembinaan LPT3 dalam sesi soal jawab sidang Dewan Rakyat, hari ini. 

Dalam perkembangan sama, kerajaan sedang mempertimbangkan cadangan penghapusan tol di Plaza 

Tol Bentong dan Plaza Tol Karak bagi mengurangkan kesesakan apabila menjelang musim perayaan. 

“Kita ambil perhatian kerana dalam proses penghapusan tol secara berstruktur dan ia akan dilakukan 

pada masa yang mengizinkan,” katanya menjawab soalan Datuk Tuan Ibrahim Tuan Man (Pas-Kubang 

Kerian) yang meminta kedua-dua tol tersebut dihapuskan kerana kawasan terlibat bukan bertaraf 

lebuh raya. 

Projek LPT3 sepanjang 147 kilometer itu antara manifesto Barisan Nasional (BN) pada Pilihan Raya 

Umum Ke-14 (PRU-14) yang akan dibina melalui tiga daerah di Terengganu iaitu Kuala Terengganu, 

http://www.utusan.com.my/berita/politik/projek-lpt3-bergantung-kemampuan-kewangan-1.724118#1_724118
http://www.utusan.com.my/berita/politik/projek-lpt3-bergantung-kemampuan-kewangan-1.724118#1_724118
http://www.utusan.com.my/
http://www.utusan.com.my/berita/politik/projek-lpt3-bergantung-kemampuan-kewangan-1.724118#1_724118

Setiu dan Besut serta enam daerah di Kelantan iaitu Pasir Puteh, Bachok, Kota Bharu, Pasir Mas dan 

Kuala Krai. 

  7 Ogos 2018 

8. The Equanimity tiba di Pelabuhan Klang hari ini 

 

 
 

KUALA LUMPUR 6 Ogos – Kapal persiaran mewah The Equanimity yang dikaitkan dengan skandal 

penyelewengan 1Malaysia Development Berhad (1MDB) dijadualkan tiba di Pulau Indah, Pelabuhan 

Klang, Selangor esok. 

The Equanimity yang dipercayai milik ahli perniagaan, Low Taek Jho atau Jho Low itu dijangka 

berlabuh pada pukul 12 tengah hari. 

Menurut laman penjejak kapal, Vessel Finder, The Equanimity telah merentas perairan Batam, 

Indonesia di antara pukul 5.21 dan 5.29 petang ini. 

Difahamkan, kapal polis marin KPD Setia mengiringi The Equanimity dari Batam, Indonesia dan 

kedua-dua kapal telah melabuhkan sauh kira-kira 3.6 kilometer dari perairan Pengerang, Johor pada 

pukul 6 petang. 

‘Kepulangan’ kapal mewah bernilai AS$250 juta (RM1 bilion) itu dinanti-nantikankan setelah kerajaan 

Indonesia bersetuju untuk menyerahkannya kepada Malaysia selepas menahannya di Bali awal tahun 

ini. 

Kapal The Equanimity ditahan pada Februari atas permintaan pihak berkuasa Amerika Syarikat (AS) 

sebagai sebahagian daripada siasatan rasuah bernilai berbilion dolar yang dilancarkan oleh Jabatan 

Kehakiman terhadap 1MDB. 

Perdana Menteri, Tun Dr. Mahathir hari ini mengesyorkan kepada mana-mana pihak yang mendakwa 

kapal mewah The Equanimity yang ditahan kerajaan Indonesia di Bali awal tahun lalu itu milik mereka 

untuk tampil membuat tuntutan hak ke atasnya. 

http://www.utusan.com.my/berita/jenayah/i-the-equanimity-i-tiba-di-pelabuhan-klang-hari-ini-1.724146#1_724146
http://www.utusan.com.my/berita/jenayah/i-the-equanimity-i-tiba-di-pelabuhan-klang-hari-ini-1.724146#1_724146
http://www.utusan.com.my/
http://www.utusan.com.my/berita/jenayah/i-the-equanimity-i-tiba-di-pelabuhan-klang-hari-ini-1.724146#1_724146

Beliau berkata, penuntut boleh menunjukkan bukti pemilikan ke atas The Equanimity sekali gus 

membantu kerajaan membuktikan bahawa kapal mewah itu tidak dibeli dengan wang yang dicuri 

daripada Malaysia oleh pihak-pihak tertentu. 

  10 Ogos 2018 

 

Mohd. Irwan Serigar 

9. Mohd. Irwan Serigar buat laporan SPRM terhadap Lim Guan Eng 

 

PUTRAJAYA 10 Ogos - Bekas Ketua Setiausaha Perbendaharaan, Tan Sri Mohd. Irwan Serigar 

Abdullah membuat laporan kepada Suruhanjaya Pencegahan Rasuah Malaysia (SPRM) berhubung 

dakwaan Menteri Kewangan, Lim Guan Eng bahawa wang bayaran balik cukai barang dan perkhidmatan 

(GST) sebanyak RM19.4 bilion telah hilang. 

Menurut Mohd. Irwan, laporan itu dibuat bagi membolehkan SPRM membuat siasatan mengenai 

dakwaan Guan Eng semasa menggulung perbahasan Rang Undang-undang Cukai Barang dan 

Perkhidmatan (Pemansuhan) dalam sidang Dewan Rakyat kelmarin. 

“Benda tu tak berasas (tuduhan), yang saya nak benda terperinci (laporan) pasal dia kata 

kehilangankan (walhal) benda tu masuk dalam Kumpulan Wang Disatukan Kerajaan Persekutuan,” 

katanya ketika ditemui pemberita di sini hari ini. 

Beliau yang hadir bersendirian ke SPRM pada pukul 11.15 pagi dan meninggalkan perkarangan ibu 

pejabat itu pada pukul 11.45 pagi. 

Ditanya adakah beliau turut mengemukakan dokumen sebagai bahan bukti kepada SPRM, Mohd. 

Irwan berkata, dokumen mengenai dana tersebut ada di Kementerian Kewangan. 

Kelmarin, Guan Eng mendakwa wang bayaran balik GST berjumlah RM19.4 bilion telah hilang akibat 

`dirompak’ di bawah pentadbiran kerajaan Barisan Nasional (BN) sebelum ini. 

 

 

http://www.utusan.com.my/berita/nasional/video-mohd-irwan-serigar-buat-laporan-sprm-terhadap-lim-guan-eng-1.726392#1_726392
http://www.utusan.com.my/berita/nasional/video-mohd-irwan-serigar-buat-laporan-sprm-terhadap-lim-guan-eng-1.726392#1_726392
http://www.utusan.com.my/
http://www.utusan.com.my/berita/nasional/video-mohd-irwan-serigar-buat-laporan-sprm-terhadap-lim-guan-eng-1.726392#1_726392


19 
 

  13 Ogos 2018 

10. Bekas Adun Kedah ditahan penyelewengan RM30,000 

KUALA LUMPUR 13 Ogos - Seorang bekas Ahli Dewan Undangan Negeri (ADUN) di kedah ditahan 

Suruhanjaya Pencegahan Rasuah Malaysia (SPRM) hari ini bagi membantu siasatan berhubung dana 

penyelewengan dana khas Menteri Besar berjumlah RM30,000. 

Suspek bergelar Datuk berusia 60-an itu ditahan kira-kira pukul 4 petang ini di Pejabat SPRM Kedah 

ketika hadir untuk memberi keterangan. 

Menurut sumber, bekas ADUN tersebut dipercayai telah memohon penggunaan dana tersebut pada 

Februari tahun lalu atas alasan penganjuran sebuah program. 

Ujarnya, bagaimanapun wang terbabit tidak digunakan untuk program tersebut apabila telah 

diluluskan. 

"Siasatan lanjut masih dijalankan bagi mengetahui kemana wang tunai terbabit pergi. 

"Sehubungan itu, suspek akan dibawa ke Mahkamah Majistret Alor Setar esok untuk permohonan 

reman," katanya, di sini hari ini. 

Sementara itu, Pengarah SPRM Kedah, Datuk Mohd. Fauzi Mohamad ketika dihubungi mengesahkan 

mengenai penahanan tersebut. 

 

 

 

 

 

 

 

 

 

http://www.utusan.com.my/

  13 Ogos 2018 

11. Jawatan Ketua Audit Negara ditentukan Jawatankuasa Khas Parlimen - PM 

 

 

Perdana Menteri,Tun Mahathir Mohamad bercakap dalam sidang akhbar selepas 

mempengerusikan Mesyuarat Jawatankuasa khas kabinet mengenai anti rasuah, hari ini. Turut 

hadir, Timbalan Perdana Menteri, Datuk Seri Dr. Wan Azizah Wan Ismail dan Ketua Pengarah 

Pusat Governans, Intergriti dan Anti Rasuah Nasional, Tan Sri Abu Kassim Mohamed. 

 

PUTRAJAYA 13 Ogos - Kerajaan bercadang mengurangkan kuasa Perdana Menteri dengan jawatan 

Ketua Audit Negara akan ditentukan menerusi Jawatankuasa Khas Parlimen yang bakal ditubuhkan. 

Perdana Menteri, Tun Dr. Mahathir berkata, usaha berkenaan dilakukan bagi mengelakkan campur 

tangan kerajaan terhadap tindakan-tindakan yang dijalankan oleh badan-badan berkenaan dan 

meningkatkan integriti. 

"Audit adalah perkara penting untuk tingkatkan pengurusan kerajaan mengikut aturan, sekarang ini, 

pemilihan Ketua Audit Negara ini ditentukan oleh Perdana Menteri yang memberi nasihat kepada 

Yang di-Pertuan Agong. 

"Kita akan pindahkan pemilihan Ketua Audit Negara kepada Jawatankuasa Khas Parlimen," katanya 

dalam sidang akhbar selepas mempengerusikan Mesyuarat Jawatankuasa Khas Kabinet Mengenai Anti 

Rasuah (JKKMAR) di Bangunan Perdana Putra, di sini hari ini. 

http://www.utusan.com.my/berita/nasional/jawatan-ketua-audit-negara-ditentukan-jawatankuasa-khas-parlimen-pm-1.728228#1_728228
http://www.utusan.com.my/berita/nasional/jawatan-ketua-audit-negara-ditentukan-jawatankuasa-khas-parlimen-pm-1.728228#1_728228
http://www.utusan.com.my/
http://www.utusan.com.my/berita/nasional/jawatan-ketua-audit-negara-ditentukan-jawatankuasa-khas-parlimen-pm-1.728228#1_728228

Katanya, selaras usaha meningkatkan integriti, beberapa Jawatankuasa Khas Parlimen yang lain juga 

akan diwujudkan untuk pelantikan dalam badan-badan lain termasuk Suruhanjaya Pencegahan Rasuah 

Malaysia (SPRM). 

"Perdana Menteri dan kerajaan tidak akan campur tangan dan tiada kuasa untuk mengena, 

menjatuhkan hukuman, menyingkir dan menurunkan pangkat," katanya. 

 

 

 

 

 

 

 

 

 

 

 

 

 

 

 

 

 

 

 

 



22 
 

  14 Ogos 2018 

12. Movie Animation Park Studios rugi RM474j 

2 

NGA KOR MING 

 

IPOH 13 Ogos – Satu audit forensik perlu dijalankan dengan segera terhadap projek Movie 

Animation Park Studios (MAPS) yang didakwa mencatatkan kerugian sebanyak RM474.4 juta sejak 

2013. 

Ahli Majlis Penasihat Ekonomi Negeri Perak, Nga Kor Ming berkata, jumlah itu termasuk 

kemerosotan nilai aset sebanyak RM186.5 juta dan kerugian kemerosotan nilai atas penghutang 

bukan dagangan sebanyak RM90.4 juta. 

“Sejak lima tahun dahulu, kita sudah berkali-kali mengingatkan kerajaan negeri untuk tidak 

melibatkan diri dalam pembinaan taman tema bernilai ratusan jutaan ringgit. Namun, kita merasa 

kesal kerana segala nasihat dan teguran itu telah diabaikan oleh kerajaan Barisan Nasional (BN). 

“Asalnya, projek ini melibatkan pelaburan swasta dan Perbadanan Kemajuan Negeri Perak (PKNP) 

hanya memberikan hak milik tanah. Namun kini, syarikat milik kerajaan negeri, Perak Corporation 

Berhad merupakan pemegang saham terbesar dalam projek MAPS dengan jumlah pelaburan sebanyak 

RM248 juta duit rakyat,” katanya. 

Beliau berkata demikian ketika ditemui pemberita dalam sidang akhbar di luar sidang Dewan 

Undangan Negeri (DUN) Perak di Bangunan Perak Darul Ridzuan di sini hari ini. 

Sehubungan itu, Kor Ming yang juga Pengerusi DAP Perak mahu audit forensik berkenaan dijalankan 

bagi mengesan sebarang kegiatan salah laku atau penyelewengan untuk dibawa ke muka pengadilan. 

http://www.utusan.com.my/berita/nasional/movie-animation-park-studios-rugi-rm474j-1.728623#1_728623
http://www.utusan.com.my/berita/nasional/movie-animation-park-studios-rugi-rm474j-1.728623#1_728623
http://www.utusan.com.my/
http://www.utusan.com.my/berita/nasional/movie-animation-park-studios-rugi-rm474j-1.728623#1_728623

“Tugas kerajaan negeri bukan untuk membina taman tema dan kini ia umpama ‘biawak hidup’ yang 

terpaksa kita pikul,” katanya. 

Sehubungan itu, beliau mahu barisan kepemimpinan bekas Menteri Besar, Datuk Seri Dr. Zambry 

Abd. Kadir memohon maaf sebelum keputusan siasatan audit forensik tersebut dikeluarkan. 

  14 Ogos 2018 

13. PPKM mahu lebih banyak projek dalam penglibatan infrastruktur negara 

 

PKMM mahu agar kerajaan yang baharu ini memberi lebih banyak peluang kepada golongan 

kontraktor Melayu melibatkan diri dalam projek-projek infrastruktur negara 

 

KUALA LUMPUR 14 Ogos - Persatuan Kontraktor Melayu Malaysia (PKMM) menggesa agar kerajaan 

yang baharu ini memberi lebih banyak peluang kepada golongan kontraktor Melayu melibatkan diri 

dalam projek-projek infrastruktur negara. 

Presidennya, Datuk Mokhtar Samad berkata, PKMM percaya kerajaan yang dipimpin oleh Perdana 

Menteri, Tun Dr. Mahathir Mohamed tidak sama sekali akan mengabaikan atau mengenepikan 

golongan kontraktor Melayu dalam perlaksanaan projek-projek untuk kepentingan negara seperti 

Transit Aliran Massa (MRT) , Transit Aliran Ringan (LRT), lebuhraya dan pelbagai pembinaan 

infrastruktur yang lain. 

“Sebagai kerajaan yang diketuai oleh Tun Mahathir dengan dibantu oleh Tun Daim Zainuddin sebagai 

Pengerusi Lembaga Penasihat Kerajaan yang kedua-duanya diketahui memihak kepada kemajuan 

golongan Bumiputera sejak dahulu, PKMM percaya dasar kerajaan akan berterusan dalam perkara itu. 

“Sebagaimana yang sudah dibuktikan selama ini, golongan kontraktor Melayu memang mempunyai 

kelayakan dan mampu menyiapkan apa juga projek yang diberikan oleh kerajaan,” katanya dalam satu 

kenyataan di sini hari ini. 

Menurut Mokhtar lagi, pihaknya merupakan golongan peniaga atau usahawan yang sentiasa komited 

untuk membantu kerajaan melaksanakan apa juga projek pembangunan yang diamanahkan dan tidak 

terikat dengan sentimen politik kepartian mana-mana pihak. 

http://www.utusan.com.my/berita/nasional/ppkm-mahu-lebih-banyak-projek-dalam-penglibatan-infrastruktur-negara-1.728770#1_728770
http://www.utusan.com.my/berita/nasional/ppkm-mahu-lebih-banyak-projek-dalam-penglibatan-infrastruktur-negara-1.728770#1_728770
http://www.utusan.com.my/
http://www.utusan.com.my/berita/nasional/ppkm-mahu-lebih-banyak-projek-dalam-penglibatan-infrastruktur-negara-1.728770#1_728770

“Matlamat dan tujuan utama PKMM ialah membantu kerajaan membina dan membangunkan negara 

serta beriltizam untuk menyokong apa jua usaha dan dasar yang dilaksanakan demi kepentingan 

rakyat. 

“Apa juga projek yang dilaksanakan oleh kerajaan, PKMM percaya matlamat besarnya ialah untuk 

memberi keselesaan dan kemudahan kepada rakyat,” katanya. 

Sementara itu, PKMM berharap agar pihak kerajaan dapat mengatasi soal kelambatan dari segi 

pembayaran kepada para kontraktor ini dengan sewajarnya kerana perkara ini yang paling 

mengganggu kelancaran perlaksanaan dan siapnya sesuatu projek yang dilaksanakan. 

“Lebih-lebih lagi kepada kontraktor kecil, soal kelambatan bayaran ini harus diberi penekanan yang 

lebih oleh kerajaan bagi mengelakkan timbulnya pelbagai masalah yang lain,” ujarnya.- 

  14 Ogos 2018 

14. Seleweng dana, ADUN direman lima hari 

 

Seorang bekas wakil rakyat dibawa ke Mahkamah Alor Setar oleh pegawai SPRM Kedah untuk 

dapat perintah tahanan reman hari ini. 

 

ALOR SETAR 14 Ogos - Seorang bekas Ahli Dewan Undangan Negeri (ADUN) di negeri ini direman 

selama lima hari bermula hari ini bagi membantu siasatan berkaitan kes penyelewengan dana khas 

Menteri Besar berjumlah RM30,000. 

Perintah tahanan reman tersebut dikeluarkan Penolong Kanan Pendaftar Mahkamah Alor Setar, Nor 

Azah Idris sementara bekas ADUN berkenaan diwakili peguam, Hasnul Anis Abdullah Hashim dan 

Che Zuriati Che Mohamad. 

Individu bergelar datuk berusia 60-an itu tiba di Lokap Kompleks Mahkamah Alor Setar dengan 

menaiki kenderaan Suruhanjaya Pencegahan Rasuah Malaysia (SPRM) kira-kira pukul 10.05 pagi. 

Kalangan ahli keluarga serta kira-kira 30 sahabat handai turut berada di pekarangan lokap tersebut 

ketika bekas ADUN berkenaan tiba dengan diiringi dua pegawai SPRM. 

Semalam Pengarah SPRM negeri, Datuk Mohd. Fauzi Mohamad ketika dihubungi mengesahkan 

penahanan individu berkenaan. 

Sumber memaklumkan, lelaki itu ditahan kira-kira pukul 4 petang semalam di Pejabat SPRM di sini 

ketika hadir untuk memberi keterangan. 

http://www.utusan.com.my/berita/jenayah/seleweng-dana-adun-direman-lima-hari-1.728727#1_728727
http://www.utusan.com.my/berita/jenayah/seleweng-dana-adun-direman-lima-hari-1.728727#1_728727
http://www.utusan.com.my/
http://www.utusan.com.my/berita/jenayah/seleweng-dana-adun-direman-lima-hari-1.728727#1_728727

Difahamkan, siasatan dijalankan setelah bekas ADUN berkenaan dikatakan telah memohon 

penggunaan dana tersebut pada Februari tahun lalu atas alasan penganjuran sebuah program. 

Begitu pun ujar sumber terbabit, wang yang diluluskan itu dipercayai tidak digunakan untuk program 

tersebut. 

Tambah sumber itu lagi, siasatan kini dijalankan bagi mengenal pasti ke mana wang tersebut 

digunakan. 

Siasatan dijalankan mengikut Seksyen 23 Akta SPRM 2009.  

  15 Ogos 2018 

15. Kementerian Pertahanan tiada halangan untuk SPRM jalankan siasatan 

 

 

Menteri Pertahanan, Mohamad Sabu tiada halangan untuk membenarkan SPRM jalankan 

siasatan 

 

KUALA LUMPUR 15 Ogos - Kementerian Pertahanan tidak mempunyai sebarang halangan 

membenarkan Suruhanjaya Pencegahan Rasuah Malaysia (SPRM) menyiasat sesiapa sahaja di 

kementerian tersebut. 

Menterinya, Mohamad Sabu berkata, pihaknya juga bersedia memberikan komitmen dan kerjasama 

penuh kepada pihak SPRM. 

“Bagi saya, tiada kompromi dalam soal integriti. Sekiranya terdapat sebarang kes, SPRM boleh 

mendakwa individu tersebut mengikut saluran undang-undang sedia ada,” katanya dalam satu 

kenyataan di sini, hari ini. 

Terdahulu, Pengerusi Jawatankuasa Tadbir Urus, Perolehan dan Kewangan, Tan Sri Ambrin Buang 

menyatakan akan turut menyiasat sekiranya berlaku sebarang penyelewengan dalam agensi tersebut. 

 

 

 

http://www.utusan.com.my/berita/nasional/kementerian-pertahanan-tiada-halangan-untuk-sprm-jalankan-siasatan-1.729437#1_729437
http://www.utusan.com.my/berita/nasional/kementerian-pertahanan-tiada-halangan-untuk-sprm-jalankan-siasatan-1.729437#1_729437
http://www.utusan.com.my/
http://www.utusan.com.my/berita/nasional/kementerian-pertahanan-tiada-halangan-untuk-sprm-jalankan-siasatan-1.729437#1_729437

20 Ogos 2018 

16. SPRM teruskan siasatan 

 

KHALID SAMAD ( belakang tengah ), Datuk Bandar Kuala Lumpur, Datuk Seri Mhd. Amin Nordin ( 

belakang empat dari kanan ) dan Pengarah Urusan SkyWorld Datuk Ng Thien Phing ( belakang lima 

dari kiri ) bersama sebahgian daripada penerima kunci pada majlis penyerahan kunci kediaman 

Skyawani kepada pembeli di sini hari ini. 

 

KUALA LUMPUR 19 Ogos - Kementerian Wilayah mengalu-alukan siasatan oleh Suruhanjaya 

Pencegahan Rasuah Malaysia (SPRM) berhubung perlaksanaan projek Rumah Mampu Milik Wilayah 

Persekutuan (Rumawip) yang didapati penjualan tanahnya kepada pemaju tidak mengikut prosedur 

ditetapkan. 

Menterinya, Khalid Abdul Samad berkata, sebelum ini pihaknya telah mengesyorkan sebanyak 64 lot 

penjualan tanah kerajaan oleh Dewan Bandaraya Kuala Lumpur (DBKL) itu diteliti oleh Perdana 

Menteri, Tun Dr. Mahathir Mohamed sama ada ia perlu diteruskan atau dibatal. 

Beliau berkata, sebahagian daripada projek berkenaan merupakan Rumawip yang sebelum ini telah 

disiasat oleh jawatankuasa khas kementerian dan didapati penjualan tanah tidak mengikut syarat 

ditetapkan. 

“Saya sudah berjumpa dengan Perdana Menteri sebelum ini dan sebarang keputusan akan dibuat 

setelah beliau pulang dari luar negara. 

“Siasatan daripada pihak kami telah selesai namun, jika SPRM masih mahu meneruskan siasatan, 

tiada masalah tentang perkara itu. 

http://www.utusan.com.my/berita/wilayah/kl-putrajaya/sprm-teruskan-siasatan-1.732495#1_732495
http://www.utusan.com.my/berita/wilayah/kl-putrajaya/sprm-teruskan-siasatan-1.732495#1_732495
http://www.utusan.com.my/
http://www.utusan.com.my/berita/wilayah/kl-putrajaya/sprm-teruskan-siasatan-1.732495#1_732495

“Saya berharap siasatan itu boleh dibuat secara lebih mendalam dan telus,” katanya selepas majlis 

pelancaran dan penyerahan kunci Rumawip Residensi SkyAwani di sini. 

Yang turut hadir, Datuk Bandar Kuala Lumpur, Tan Sri Tan Sri Mhd. Amin Nordin Abd. Aziz dan 

Pengarah Urusan Kumpulan SkyWorld, Datuk Ng Thien Phing . 

Dalam pada itu, Khalid memberitahu, pihaknya akan memberi keutamaan kepada pemaju yang 

menggunapakai Sistem Penilaian Kualiti dalam Pembinaan (QLassic) bagi setiap projek Rumawip yang 

bakal dijalankan. 

Tambah Khalid, bagaimanapun pihaknya masih belum bercadang mewajibkan kepada semua pemaju 

kerana dibimbangi harga rumah yang bakal dijual melebihi RM300,00 seunit. 

“Ianya adalah inisiatif daripada pemaju itu sendiri di bawah tanggungjawab sosial korporat. 

“ Pembaikan amalan melalui QLassic mampu memberi tambah nilai kepada projek yang dimajukan, 

selain meningkatkan aspek keselamatan dan kualiti dalam industri pembinaan dan perumahan. 

“Jadi kita kena berunding dengan pemaju terlebih dahulu kerana jika letak standard yang terlalu 

tinggi sukar untuk mereka jual pada harga ditetapkan, “ katanya. 

20 Ogos 2018 

17. Patriot desak siasat dakwaan LTAT beli kamera AES RM555 juta 

 

KUALA LUMPUR 20 Ogos - Persatuan Patriot Kebangsaan (Patriot) mendesak siasatan menyeluruh 

dilakukan terhadap dakwaan bahawa sebanyak 40 kamera Sistem Penguatkuasaan Automatik (AES) 

dibeli dengan harga RM555 juta yang dibayar oleh Lembaga Tabung Angkatan Tentera (LTAT). 

Presidennya, Brigadier Jeneral Datuk Mohd. Arshad Raji (B) 

berkata, Suruhanjaya Pencegahan Rasuah Malaysia (SPRM) 

bahagian jenayah komersial Polis Diraja Malaysia (PDRM) 

harus segera bertindak tanpa perlu menunggu laporan dibuat. 

“Patriot menuntut untuk mengetahui siapakah pemilik 

korporat dua konsesi AES, iaitu Beta Tegap Sdn. Bhd. dan 

ATES Sdn. Bhd. Mengapakah Pengarah Urusan dan Lembaga 

Pengarah LTAT membenarkan RM555 juta diambil daripada 

dana tersebut? 

“Tujuan utama LTAT ditubuhkan adalah untuk menjaga 

kebajikan dan menguruskan manfaat persaraan untuk anggota 

perkhidmatan. Apabila dana LTAT digunakan sedemikian rupa, 

ia merupakan pecah amanah,” katanya dalam kenyataan di sini 

hari ini. 

 

 

 

 

 

 

 

 

 

MOHAMED ARSHAD RAJI 

http://www.utusan.com.my/

21 Ogos 2018 

18. SPRM serbu empat lokasi berkaitan kes JPS 

 

SPRM semalam menyerbu rumah dan pejabat di empat lokasi sekitar Sabah berhubung kes 

rasuah melibatkan JPS. 

 

KUALA LUMPUR 21 Ogos- Suruhanjaya Pencegahan Rasuah Malaysia (SPRM) semalam menyerbu 

rumah dan pejabat di empat lokasi sekitar Sabah berhubung kes rasuah melibatkan Jabatan 

Perhutanan Sabah (JPS). 

Menurut sumber, dalam serbuan di Tawau, Kota Kinabalu, Sandakan dan Tambunan itu, pihak SPRM 

turut merampas dokumen-dokumen jabatan perhutanan serta dokumen kewangan syarikat yang telah 

memperoleh projek daripada JPS. 

“Dokumen-dokumen tersebut diambil SPRM daripada rumah seorang pegawai kanan JPS yang 

terletak di Sandakan,” katanya di sini hari ini. 

Sementara itu, Timbalan Ketua Pesuruhjaya (Operasi) SPRM, Datuk Seri Azam Baki ketika dihubungi 

mengesahkan perkara tersebut dan pihaknya sedang menjalankan siasatan terhadap beberapa 

pegawai kanan di jabatan berkenaan. 

Katanya, siasatan dijalankan mengikut Seksyen 4 Akta Pencegahan Wang Haram, Pencegahan 

Pembiayaan Keganasan dan Hasil Daripada Aktiviti Wang Haram (AMLATFPUAA) 2001. 

 

 

 

http://www.utusan.com.my/berita/jenayah/sprm-serbu-empat-lokasi-berkaitan-kes-jps-1.733402#1_733402
http://www.utusan.com.my/berita/jenayah/sprm-serbu-empat-lokasi-berkaitan-kes-jps-1.733402#1_733402
http://www.utusan.com.my/
http://www.utusan.com.my/berita/jenayah/sprm-serbu-empat-lokasi-berkaitan-kes-jps-1.733402#1_733402

22 Ogos 2018 

19. Disyaki terima rasuah RM50j 

KUALA LUMPUR 21 Ogos - Hidup mewah selepas dipercayai terima rasuah antara RM100 juta dan 

RM150 juta sejak 10 hingga 15 tahun lalu. 

Itu dakwaan terhadap beberapa pegawai kanan Jabatan Perhutanan Sabah (JPS) yang sedang 

disiasat oleh Suruhanjaya Pencegahan Rasuah Malaysia (SPRM). 

Mereka dikatakan menerima antara RM10 juta dan RM50 juta setiap seorang dalam tempoh tersebut 

bukan sahaja untuk meluluskan kontrak pembalakan tetapi pelbagai kontrak lain berkaitan jabatan 

tersebut. Sehubungan itu, SPRM telah melakukan empat serbuan serentak di sekitar Sabah semalam 

bagi mendapatkan bukti-bukti berhubung dakwaan berkenaan. 

Menurut sumber, antara lokasi yang diserbu dalam operasi bermula pukul 9.30 pagi itu ialah rumah 

Pengarah JPS di Sandakan serta pejabat jabatan di Kota Kinabalu, Tawau dan Tambunan. 

Ujarnya, serbuan yang melibatkan kira-kira 40 pegawai dari Ibu pejabat SPRM Putrajaya dan SPRM 

Sabah itu merampas beberapa dokumen JPS serta dokumen kewangan syarikat yang telah 

memperoleh projek melalui jabatan berkenaan. 

“Berikutan kegiatan ini telah dijalankan begitu lama, jumlah wang rasuah yang diterima mereka 

banyak. Sehubungan itu, siasatan SPRM bukan sekadar memberi fokus kepada pegawai JPS malah 

beberapa syarikat yang mendapat kontrak pembalakan daripada mereka. 

“SPRM juga akan menyiasat secara menyeluruh beberapa kontrak yang diluluskan jabatan itu,” 

katanya ketika dihubungi di sini hari ini. 

Sementara itu, Timbalan Ketua Pesuruhjaya (Operasi) SPRM, Datuk Seri Azam Baki ketika dihubungi 

mengesahkan serbuan dan siasatan yang sedang dijalankan pihaknya terhadap beberapa pegawai 

kanan di JPS. 

“Siasatan dijalankan mengikut Seksyen 4 Akta Pencegahan Wang Haram, Pencegahan Pembiayaan 

Keganasan dan Hasil Daripada Aktiviti Wang Haram (AMLATFPUAA) 2001,” katanya. 

 

 

 

 

http://www.utusan.com.my/

  27 Ogos 2018 

20. Bekas Naib Presiden MIC ditahan SPRM 

KUALA LUMPUR 27 Ogos- Suruhanjaya Pencegahan Rasuah Malaysia (SPRM) hari ini menahan bekas 

Naib Presiden MIC berpangkat Tan Sri kerana disyaki terlibat dalam kegiatan pengubahan wang 

haram berjumlah kira-kira RM6 juta. 

Menurut sumber, suspek berusia 64 tahun itu ditahan kira-kira pukul 2.45 petang ini di Pejabat 

SPRM Johor Bahru. 

“Suspek juga merupakan seorang pengarah syarikat dan pernah didakwa di mahkamah atas kesalahan 

rasuah pada tahun lalu. 

“Kali ini dia dipercayai terlibat dalam kegiatan pengubahan wang haram iaitu menerima, memindah 

dan menggunakan wang haram hasil rasuah menerusi akaun peribadi dan syarikat miliknya, saudara 

serta proksi,” katanya di sini hari ini. 

Difahamkan, suspek esok bakal menghadapi pertuduhan mengikut Seksyen 4 (1) Akta Pencegahan 

Wang Haram, Pencegahan Pembiayaan Keganasan dan Hasil Daripada Aktiviti Wang Haram 

(AMLATFPUAA) 2001 di Mahkamah Johor Bahru, Johor. 

Sementara itu, Timbalan Ketua Pesuruhjaya (Operasi) SPRM, Datuk Seri Azam Baki ketika dihubungi 

mengesahkan mengenai tangkapan tersebut namun enggan mengulas lanjut. 

 

 

 

 

 

 

 

 

http://www.utusan.com.my/

  27 Ogos 2018 

21. Enam syarikat dapat RM186 juta setahun untuk kerja RM5,000 

KOTA KINABALU 27 Ogos - Sebanyak enam syarikat yang mendapat kontrak menyelenggara 58 loji 

air di seluruh negeri didapati mengaut keuntungan berlipat kali ganda apabila dibayar RM186 juta 

setahun tetapi hanya perlu menampung kos penyelenggaraan sebanyak RM5,000 ke bawah. 

Menteri Pembangunan Infrastruktur, Datuk Peter Anthony 

berkata, kesemua syarikat berkenaan berjaya mengikat 

kontrak itu daripada kerajaan terdahulu untuk tempoh 20 

tahun dengan nilai keseluruhan sebanyak RM3.7 bilion. 

Beliau berkata, hasil penelitian mendapati, meskipun dibayar 

RM186 juta setahun, syarikat terlibat hanya akan 

mengeluarkan wang jika ada kerosakan yang bernilai RM5,000 

ke bawah di mana-mana loji dan bagi kerja-kerja yang 

menelan perbelanjaan lebih tinggi akan ditanggung 

sepenuhnya oleh kerajaan. 

“Bagaimana kerajaan boleh melantik kontraktor ini yang hanya 

menanggung kos RM5,000 sedangkan peralatan di loji seperti 

pam air kalau rosak boleh menelan kos antara RM200,000 

sehingga RM1.2 juta. 

“Enam kontraktor ini mengaut keuntungan tetapi jika ada kerosakan kerajaan juga yang tanggung, 

perjanjian kontrak ini amatlah merugikan kerajaan,” katanya dalam sidang akhbar di pejabatnya hari 

ini. 

Menurut Peter, berikutan itu, beberapa laporan kepada Suruhanjaya Pencegahan Rasuah Malaysia 

(SPRM) telah dibuat sebelum ini bagi meminta pihak berkuasa menyiasat syarikat-syarikat 

berkenaan. 

Pada masa sama katanya, kementeriannya sedang merangka tindakan-tindakan yang perlu diambil 

untuk mengatasi ketirisan tersebut termasuk menamatkan kontrak syarikat-syarikat terbabit serta-

merta jika perlu. 

Sementara itu jelasnya, di peringkat Jabatan Air Sabah, penstrukturan semula akan dilakukan untuk 

memastikan tidak lagi berlaku pembaziran dan ketirisan terhadap wang rakyat. 

 

Peter Anthony 

http://www.utusan.com.my/

“Saya yakin dengan penstrukturan semula jabatan dalam tempoh enam bulan ini termasuk 

penyelenggaraan di kesemua loji ini, kerajaan akan dapat menjimatkan sebanyak RM900 juta hingga 

RM1 bilion wang rakyat. 

“Maka jika ada pihak yang mempersoal kenapa kerajaan melantik pengarah daripada orang luar ke 

dalam jabatan itu, jawapannya ialah kerana sebelum ini banyak pembaziran berlaku terhadap wang 

rakyat,” tegas beliau. 

  29 Ogos 2018 

22. Bila transaksi tanah mencurigakan 

 

KENAPA DBKL perlu menjual tanah yang bernilai untuk projek perumahan sedangkan pendapatan 

tahunannya mencukupi bagi menampung kos operasinya 

 

SATU ciri penting di bawah sistem Torrens yang negara ini amalkan lebih 120 tahun lalu adalah 

apabila suatu transaksi tanah seperti pindah milik, pajakan atau gadaian itu telah sempurna 

didaftarkan di bawah undang-undang, maka pemilik baharu, penerima pajakan atau pemegang gadaian 

telah memperoleh hakmilik atau kepentingan yang tidak boleh dipersoalkan, atau dalam bahasa 

Inggeris dipanggil indefeasibility. Prinsip hakmilik atau kepentingan tidak boleh dipersoal atau 

dipertikai ini dinyatakan secara jelas dalam seksyen 340(1) Kanun Tanah Negara (KTN) 1965. 

Bagaimanapun, andainya semasa transaksi itu dijalankan terdapat beberapa perkara seperti penipuan 

(fraud), salah nyata (misrepresentation), pemalsuan (forgery), suratcara yang tidak lengkap atau 

batal (insufficient or void instrument), atau pemerolehan secara tidak sah (unlawfully acquired), 

transaksi itu masih boleh dipersoal di mahkamah - seksyen 340(2). Andainya setelah mahkamah 

mendengar keterangan lebih lanjut mengenai perkara-perkara tersebut, mahkamah puas hati ia 

wujud, mahkamah boleh isytiharkan transaksi tersebut tidak sah dan oleh itu hakmilik atau 

kepentingan yang diperoleh secara tidak betul itu adalah tidak sah dan batal. 

Minggu lalu, media tempatan melaporkan dakwaan Ahli Parlimen Kepong, Lim Lip Eng bahawa 12 

bidang tanah dalam kawasan bandar raya Kuala Lumpur telah dipindah milik kepada Yayasan Wilayah 

Persekutuan (YWP), sebuah badan di Kementerian Wilayah Persekutuan, untuk kemudian dijual 

olehnya kepada pihak lain untuk mendapatkan keuntungan segera. 

http://www.utusan.com.my/rencana/utama/bila-transaksi-tanah-mencurigakan-1.738262#1_738262
http://www.utusan.com.my/rencana/utama/bila-transaksi-tanah-mencurigakan-1.738262#1_738262
http://www.utusan.com.my/
http://www.utusan.com.my/rencana/utama/bila-transaksi-tanah-mencurigakan-1.738262#1_738262

Laporan itu menyatakan Lip Eng telah mendapat satu senarai lengkap dari Pejabat Tanah dan Galian 

Kuala Lumpur yang menunjukkan transaksi yang mencurigakan melibatkan 12 bidang tanah 

(kesemuanya seluas 30.2 ekar) telah berlaku tanpa tender terbuka. Beliau seterusnya mendakwa 

terdapat tujuh lagi bidang tanah lain yang juga dipindah milik kepada YWP, walaupun matlamat badan 

yayasan itu diwujudkan bukan untuk menjalankan perniagaan membangunkan tanah. Ahli Parlimen 

Kepong itu membuat kesimpulan bahawa segala aktiviti ini dilakukan untuk membolehkan yayasan itu 

mendapatkan dana besar. Soalnya, selepas yayasan itu memperoleh keuntungan yang besar itu, ke 

manakah perginya wang tersebut? 

Lip Eng menambah bahawa dia akan melaporkan perkara ini kepada Suruhanjaya Pencegahan Rasuah 

Malaysia (SPRM) agar badan itu boleh menjalankan siasatan lanjut. Sementara siasatan dijalankan, 

beliau berharap pihak berkenaan akan memasukkan satu kaveat ke atas semua tanah berkenaan 

untuk menghalang transaksi lain dilaksanakan di masa depan. 

Transaksi yang dikatakan mencurigakan ini khabarnya berlaku hampir 10 tahun lalu, iaitu mulai 

Januari 2009 sehinggalah Jun 2018 lalu. Sebelum ini, Lip Eng dan Ahli Parlimen Segambut, Hannah 

Yeoh telah membuat aduan rasmi kepada SPRM berhubung 64 bidang tanah (berjumlah 171 hektar) 

yang dijual oleh DBKL kepada YWP dengan harga RM4.28 bilion antara 2013 hingga tahun ini. 

Pada 13 Jun lalu, Ketua Eksekutif YWP, Zaizalnizam Zainun dipetik oleh Bernama sebagai berkata 

yayasan hanya memiliki satu bidang tanah seluas 1.044 hektar Sri Petaling, yang dibeli dari DBKL 

pada 2013. Daripada 64 lot tanah yang disebutkan Lip Eng itu, yayasan hanya beli satu bidang sahaja 

dengan harga RM30 juta. Selebihnya bukan tanah yayasan, tegasnya lagi. 

Antara kebaikan utama sistem Torrens adalah bahawa sesiapa sahaja yang namanya didaftarkan 

dalam suratan hakmilik tanah itu menikmati security of tenure (keselamatan pemegangan tanah). 

Elemen keselamatan pemegangan tanah ini amat penting sekali kerana ia boleh meyakinkan pelabur 

asing datang ke negara kita untuk mengembangkan perniagaan dan perusahaan mereka. Mereka boleh 

mendirikan kilang atas tanah yang mereka beli atau pajak dari pemilik asalnya dengan penuh yakin 

bahawa hakmilik atau kepentingan mereka pada tanah itu selamat dan terjamin, tidak boleh dicuri 

atau diambil oleh pihak lain. 

Andainya timbul persoalan sama ada seseorang itu pemilik tanah yang sebenar atau pun sebaliknya, 

apa yang orang itu perlu buat adalah tunjukkan sahaja namanya yang sudah pun didaftarkan dalam 

suratan hakmilik tanah itu. Di bawah sistem Torrens, prinsip yang dipakai adalah “Daftar adalah 

segala-segalanya” (“The register is everything”). Apa yang pemilik tanah perlu buat untuk 

membuktikan hakmiliknya adalah dengan hanya mengemukakan suratan hakmilik berkenaan. Andainya 

ada pihak lain yang mempersoalnya, maka beban bukti adalah pada orang yang membangkitkan isu 

tersebut. 

Ini bermakna andainya ada pihak yang terus mendakwa bahawa YWP tidak memperoleh dan memiliki 

bidang-bidang tanahnya sekarang secara sah, maka beban bukti terletak kepada pihak yang membuat 

dakwaan tersebut. Di sini pihak tersebut berdepan dengan prinsip indefeasibility di bawah seksyen 

340(1) KTN dan sama ada dia akan berjaya membuktikan dakwaannya itu atau tidak bergantung 

kepada kemampuannya membuktikan wujud hal keadaan seperti yang disebutkan dalam seksyen 

340(2) KTN itu. 

DATUK SALLEH BUANG ialah bekas Peguam Persekutuan di Jabatan Peguam Negara dan bekas 

Profesor Tamu di Universiti Teknologi Malaysia (UTM), Skudai, Johor. 

 

 

 

 

 

 

 

 

 

 

 

 

 

 

 

 

 

 

 



40 
 

  29 Ogos 2018 

23. Dua direman disyaki jadi orang tengah 

 

Seorang pengusaha bot dibawa ke Mahkamah Sesyen 1 Kuala Terengganu hari ini bagi 

mendapatkan perintah tahanan reman 

 

KUALA TERENGGANU 29 Ogos - Dua lelaki termasuk seorang pengusaha bot ditahan reman 

selama enam hari bermula hari ini kerana disyaki menjadi orang tengah kepada seorang 

pegawai kanan Maritim Malaysia bagi mendapatkan rasuah daripada seorang tekong bot nelayan 

asing. 

Mereka dikatakan mengutip wang suapan daripada tauke bot sebagai balasan melepaskan bot  yang 

menceroboh perairan negara dengan memasukkan habuan ke beberapa akaun individu lain untuk 

diberikan kepada pegawai berkenaan. 

Permohonan reman bagi membantu siasatan Suruhanjaya Pencegahan Rasuah 

Malaysia (SPRM)  dijalankan berasingan di Mahkamah Sesyen 1 di sini di sini dan Mahkamah 

Majistret Kemaman. 

 Permohonan reman pengusaha bot itu dilakukan di hadapan Penolong Pendaftar Mahkamah Rendah 

Malaya, Wan Aziantie Wan Ab. Karim di Mahkamah Sesyen 1 di sini manakala seorang lagi di hadapan 

Majistret Badrul Munir Mohd. Hamdy di Mahkamah Majistret Kemaman. 

Pengusaha bot berumur 55 tahun dan lelaki yang bekerja sendiri berusia 40 tahun itu masing-masing 

ditahan ketika hadir untuk memberi keterangan di Pejabat SPRM di sini dan di Kemaman semalam. 

Dalam kes berkaitan, seorang pegawai Maritim Malaysia yang berumur 37 tahun turut direman 

selama tujuh hari bermula semalam selepas permohonan reman dikeluarkan Mahkamah Majistret 

Kemaman. 

http://www.utusan.com.my/berita/jenayah/dua-direman-disyaki-jadi-orang-tengah-1.738059#1_738059
http://www.utusan.com.my/berita/jenayah/dua-direman-disyaki-jadi-orang-tengah-1.738059#1_738059
http://www.utusan.com.my/
http://www.utusan.com.my/berita/jenayah/dua-direman-disyaki-jadi-orang-tengah-1.738059#1_738059

Suspek ditahan kerana dipercayai menerima wang rasuah berjumlah RM4,000 hingga RM9,000 

daripada tauke-tauke bagi melepaskan setiap bot yang ditahan. 

Kesemua mereka direman bagi membantu siasatan SPRM di bawah Seksyen 17(a) SPRM 2009 dan 

Akta Pengubahan Wang Haram, Pencegahan Pembiayaan Keganasan dan Hasil Aktiviti Haram 2001. 

  30 Ogos 2018 

24. RM26.1 juta nilai rampasan babit bekas KP MEIO 

PUTRAJAYA 30 Ogos - RM26.1 juta merupakan nilai keseluruhan rampasan kes salah guna 

peruntukan dana kerajaan membabitkan bekas Ketua Pengarah Organisasi Perisikan Luar Malaysia 

(MEIO), Datuk Hasanah Abdul Hamid. 

Jumlah itu merupakan hasil serbuan yang dijalankan Suruhanjaya Pencegahan Rasuah Malaysia 

(SPRM) selepas pihaknya menahan Hasanah kelmarin. 

Timbalan Ketua Pesuruhajaya (Operasi) SPRM, Datuk Seri Azam Baki berkata, rampasan itu 

melibatkan wang tunai RM900 juta, wang tunai AS$6.3 juta, beberapa jam tangan dan komputer 

riba. 

“Wang itu ditemukan di beberapa lokasi termasuk enam kondominium di sekitar Lembah Klang serta 

beberapa premis pejabat. 

“Kita masih mencari baki wang kira-kira AS$5 juta kerana dipercayai jumlah keseluruhan wang 

diseleweng adalah AS$12 juta,” katanya dalam sidang akhbar di ibu pejabat SPRM di sini hari ini. 

Menurut Azam lagi, seorang ahli perniagaan warga Malaysia merupakan individu kesembilan ditahan 

reman membabitkan kes tersebut. 

Katanya, Mahkamah Majistret di sini hari ini telah mengeluarkan perintah reman tujuh hari setelah 

dia ditahan di Kelantan pada pukul 11 malam tadi. 

Semalam, Hasanah direman lima hari sehinhh Ahad ini bagi membantu siasatan berhubung kes salah 

guna wang peruntukan PRU-14. 

Hasanah ditahan kerana disyaki turut terlibat bersama tujuh Pegawai Tadbir dan Diplomatik (PTD) 

termasuk timbalan ketua pengarah bergelar Datuk kerana menyalahgunakan wang tersebut untuk 

tujuan peribadi. 

Wanita itu ditahan pada pukul 4.45 petang selepas hadir untuk memberi keterangan di ibu pejabat 

SPRM Putrajaya pada Selasa lalu. 

Mahkamah Majistret sama pada kelmarin juga 

mengeluarkan perintah reman selama lima hari bermula hari ini sehingga Sabtu ini terhadap tujuh 

pegawai PTD berkenaan. 

http://www.utusan.com.my/

Menurut sumber, kesemua suspek masing-masing menjawat Gred 44 sehingga Jawatan Utama Sektor 

Awam (JUSA) B dan kes tersebut disiasat mengikut Seksyen 23 Akta SPRM 2009. 

  30 Ogos 2018 

25. Hasanah direman 5 hari 

 

HASANAH ABDUL HAMID diiringi pegawai SPRM untuk mendapatkan perintah tahanan reman 

berhubung kes salah guna wang dana milik Kerajaan Malaysia bagi peruntukan Pilihan Raya 

Umum Ke-14 di Mahkamah Majistret, Putrajaya, semalam 

PUTRAJAYA 29 Ogos - Bekas Ketua Pengarah Organisasi Perisikan Luar Malaysia (MEIO), Datuk 

Hasanah Abdul Hamid yang didakwa terlibat dalam salah guna peruntukan wang Pilihan Raya Umum 

Ke-14 (PRU-14) direman lima hari bermula hari ini. 

Majistret Shah Wira Abdul Halim mengeluarkan perintah tahanan reman sehingga Ahad ini mengikut 

Seksyen 117 Kanun Tatacara Jenayah selepas membenarkan permohonan Suruhanjaya Pencegahan 

Rasuah Malaysia (SPRM) untuk membantu siasatan mengikut Seksyen 23 Akta SPRM 2009. 

Terdahulu, wanita itu yang berpakaian reman SPRM dan bertudung berwarna ungu tiba di Mahkamah 

Majistret di sini hari ini pada pukul 9.08 pagi dengan tangannya bergari. 

Peguam Datuk Shaharudin Ali yang mewakili Hasanah memberitahu pemberita, pihaknya membantah 

tindakan SPRM yang menggunakan Seksyen 28A (8) Kanun Prosedur Jenayah dan tidak membenarkan 

anak guam berunding dengan beliau sepanjang tempoh tahanan reman. 

Menurut Shaharudin, Hasanah wajar dibenarkan bertemu dengannya sebagai peguam ketika ditahan 

reman seperti termaktub dalam Perlembagaan Persekutuan. 

“Saya akan memfailkan bantahan berhubung perkara ini di Mahkamah Tinggi esok memandangkan 

terdapat peruntukan undang-undang memberikan seseorang yang ditangkap untuk berunding dengan 

peguam,” katanya. 

http://www.utusan.com.my/berita/mahkamah/video-hasanah-direman-5-hari-1.738242#1_738242
http://www.utusan.com.my/berita/mahkamah/video-hasanah-direman-5-hari-1.738242#1_738242
http://www.utusan.com.my/
http://www.utusan.com.my/berita/mahkamah/video-hasanah-direman-5-hari-1.738242#1_738242

Hasanah yang berusia 61 tahun itu ditahan pada pukul 4.45 petang semalam selepas hadir untuk 

memberi keterangan di ibu pejabat SPRM Putrajaya. 

Wanita itu ditahan SPRM kerana disyaki turut terlibat bersama tujuh Pegawai Tadbir dan Diplomatik 

(PTD) termasuk bekas timbalan ketua pengarah bergelar Datuk kerana didakwa menyalahgunakan 

wang tersebut yang disimpan di Bahagian Penyelidikan Jabatan Perdana Menteri untuk tujuan 

peribadi. 

Semalam Mahkamah Majistret di sini juga mengeluarkan perintah reman selama lima hari sehingga 

Sabtu ini terhadap tujuh pegawai PTD berkenaan membabitkan kes sama. 

Sumber memberitahu, kesemua wang itu yang sepatutnya dibawa ke tempat lain selepas keputusan 

PRU-14 diumumkan, hilang dipercayai telah diambil. 

  30 Ogos 2018 

26. RM35.4 juta dirampas ekoran penahanan bekas KP MEIO 

 

Timbalan Ketua Pesuruhajaya (Operasi) SPRM, Datuk Seri Azam Baki dalam sidang akhbar 

berhubung penahanan bekas Ketua Pengarah MEIO, Datuk Hasanah Abdul Hamid di ibu pejabat 

SPRM. 

 

PUTRAJAYA 30 Ogos - Suruhanjaya Pencegahan Rasuah Malaysia (SPRM) merampas wang tunai 

RM35.4 juta susulan penahanan bekas Ketua Pengarah Organisasi Perisikan Luar Malaysia (MEIO), 

Datuk Hasanah Abdul Hamid. 

Timbalan Ketua Pesuruhajaya (Operasi) SPRM, Datuk Seri Azam Baki berkata, jumlah itu 

membabitkan wang tunai RM950,000 dan wang tunai AS$6.3 juta (RM25.9). 

“Wang itu ditemukan di beberapa lokasi termasuk enam kondominium di sekitar Lembah Klang serta 

beberapa premis pejabat. 

“Kita masih mencari baki wang kira-kira AS$5 juta kerana dipercayai jumlah keseluruhan wang 

diseleweng adalah AS$12 juta,” katanya dalam sidang akhbar di ibu pejabat SPRM di sini hari ini. 

Menurut Azam lagi, seorang ahli perniagaan warga Malaysia merupakan individu kesembilan ditahan 

reman membabitkan kes tersebut. 

Katanya, Mahkamah Majistret di sini hari ini telah mengeluarkan perintah reman tujuh hari setelah 

dia ditahan di Kelantan pada pukul 11 malam tadi. 

http://www.utusan.com.my/berita/jenayah/rm35-4-juta-dirampas-ekoran-penahanan-bekas-kp-meio-1.738619#1_738619
http://www.utusan.com.my/berita/jenayah/rm35-4-juta-dirampas-ekoran-penahanan-bekas-kp-meio-1.738619#1_738619
http://www.utusan.com.my/
http://www.utusan.com.my/berita/jenayah/rm35-4-juta-dirampas-ekoran-penahanan-bekas-kp-meio-1.738619#1_738619

Semalam, Hasanah direman lima hari sehinhh Ahad ini bagi membantu siasatan berhubung kes salah 

guna wang peruntukan dana kerajaan. 

Hasanah ditahan kerana disyaki turut terlibat bersama tujuh Pegawai Tadbir dan Diplomatik (PTD) 

termasuk timbalan ketua pengarah bergelar Datuk kerana menyalahgunakan wang tersebut untuk 

tujuan peribadi. 

Wanita itu ditahan pada pukul 4.45 petang selepas hadir untuk memberi keterangan di ibu pejabat 

SPRM Putrajaya pada Selasa lalu. 

Mahkamah Majistret sama pada kelmarin juga 

mengeluarkan perintah reman selama lima hari bermula hari ini sehingga Sabtu ini terhadap tujuh 

pegawai PTD berkenaan. 

Menurut sumber, kesemua suspek masing-masing menjawat Gred 44 sehingga Jawatan Utama Sektor 

Awam (JUSA) B dan kes tersebut disiasat mengikut Seksyen 23 Akta SPRM 2009. 

  31 Ogos 2018 

27. Wang tuntutan cukai RM14.56 bilion tidak dibayar balik 

KUALA LUMPUR 31 Ogos – Kerajaan terdahulu didakwa telah menganggap atau mengiktiraf RM14.56 

bilion yang tidak dipindahkan daripada Kumpulan Wang Disatukan kepada Tabung Bayaran Balik Cukai 

(TBBC) sebagai hasil kerajaan. 

Menteri Kewangan, Lim Guan Eng mendakwa, kerajaan kekurangan dana RM14.56 bilion setakat 31 

Mei 2018 yang menyebabkan 1,653,786 pembayar cukai tidak mendapat bayaran balik sejak lebih 

enam tahun dahulu. 

“Apa yang dilakukan oleh kerajaan lama boleh dianggap sebagai pemalsuan akaun dan penyelewengan 

tunggakan bayaran balik baki kredit untuk kegunaan lain atau untuk menutup defisit mereka supaya 

dapat menunjukkan keadaan lebihan. 

“Perkara pokoknya ialah siapa yang sebenarnya bertanggungjawab, adakah Tan Sri Mohd. Irwan 

Serigar Abdullah atau bekas Menteri Kewangan, Datuk Seri Najib Tun Razak atau kedua-duanya?” 

katanya dalam satu kenyataan di sini, hari ini. 

Guan Eng berkata, polis telah mengambil keterangannya semalam berkaitan dengan masalah cukai 

lebihan bayar sebanyak RM16.046 bilion sehingga 31 Mei 2018 yang gagal dibayar balik kepada 

pembayar cukai sejak lebih enam tahun dahulu. 

Tambahnya, polis sedang menyiasat kes berkenaan sebagai pecah amanah di bawah Seksyen 409 

Kanun Keseksaan berikutan laporan yang dibuat oleh Ahli Dewan Undangan Negeri (ADUN) Keranji, 

Chong Zhe Min pada 23 Ogos lalu. 

